
Abalimi bayakhuthazwa ukusebenzisa umquba wenkomo kumbe owembuzi loba iwakwane ukuvundisela 
izilimo zabo, kusiya ngokuthi okutholakala lula kibo yikuphi.

Kuqakathekile ukusebenzisa umquba kumbe iwakwane elivuthiweyo ukuze uthole isivuno esihle njalo unqa-
bele ukumila kokhula endimeni.

 Sebenzisa igabha (500g) lejemu elidala ukulinganisa umquba kumbe iwakwane elifunakalayo.

 Faka umquba egodini njengokutshengiswe ngaphansi.

UKUFAKA UMQUBA KUMBE IWAKWANE

ISIFUNDO SESIBILI
Ukufaka umvundiso

Igabha lejemu ele-500g elifakwe 
umquba kumbe iwakwane laqonga.

 

Ukufaka umquba kumbe iwakwane egodini lapho okuyafakwa khona inhlanyelo.



 Gqibela ngenhlabathi elingeneyo njengokutshengiswe kumfanekiso ongaphansi.

 Umquba kumbe iwakwane  kungafakwa emzileni wokuhlanyela njengalokhu okutshengiswe   
 ngaphansi.

Ukufaka umquba kumbe iwakwane kulandelwa umzila odwetshiweyo.



UKUFAKWA KWEFETHILAYIZA

 Gqibela ngenhlabathi elingeneyo njengokutshengiswe kumfanekiso ongaphansi.

Ifethilayiza ingasetshenziswa nxa kungela mquba kumbe iwakwane.

Sebenzisa iCompound D emunjini, enyawuthini lase mabeleni nxa uhlanyela.

Sebenzisa iCompound L endumbeni zesintu lase mazambaneni nxa uhlanyela.

Faka isivimbo se Coke kumbe esembodlela yotshwala egodini linye ngalinye.  

Buza kumlimisi wakho nxa ufuna olunye ulwazi ngokufakwa kwefethilayiza kanye lomquba.


